
1. Doel en Doelgroepen
Algemien doel:

De Friezen bewust meitsje fan har eigen taal en identiteit en de mearwearde fan harren meartaligens. 

De drompels weinimme om it Frysk te brûken yn alle domeinen fan de Fryske mienskip.

Emansipaasje fan it Frysk en harren brûkers.

Algemiene doelgroep:

Alle ynwenners fan Fryslân.

Spesifike doelgroep:

Bedriuwen, organisaasjes, oerheden, ferieningen: 
bewustwurding fan de rol fan it Frysk binnen har eigen organisaasje en wat it brûken fan it Frysk tsjin de klant betsjutte kin foar har bedriuw, organisaasje of ynstelling.

Spesifike doelgroep:

Frysktalige klanten fan dy bedriuwen, organisaasjes, oerheden, ferieningen: 
drompels weinimme om it Frysk te brûken trochdat de bedriuwen en organisaasjes eksplisyt oanjouwe dat it mei en dat it kin.

2. Eftergrûn
By de Afûk wurdt al in skoft neitocht oer it opsetten fan in algemiene kampanje om it brûken fan it Frysk te promoatsjen en har neist oerheden ek mear te rjochtsjen op it bedriuwslibben en partikulieren as it giet om bewustwurding fan de taal. Nei û.o. kontakten mei it Welsh Language Board, it lêzen fan harren ‘Private Sector Strategy’ en de wurkbesite dy’t dêr brocht is yn maaie 2007 binne dy plannen hieltyd konkreter wurden. It earste idee wie om in byldmerk te ûntwikkeljen dat brûkt wurde koe troch bedriuwen en organisaasjes om oan te jaan dat der by harren Frysk praat wurde koe. Dat idee is stadichoan útgroeid ta in hiele kampanje. Want mei in byldmerk allinnich binne jo der net: de brûkers moatte witte wat se mei it byldmerk dwaan kinne en wat de eftergrûnen binne foar it brûken dêrfan. De klanten moatte witte wêr’t it byldmerk foar stiet en elkenien moat ferlieden wurde om gehoar te jaan oan it boadskip fan it byldmerk en it idee dat derefter sit.

Taalbeliedsplan Provinsje Fryslân
Yn it koersdokumint ‘Fryslân: iepen en eigen!’ is ôfpraat dat de kolleezjepartijen de Friezen folle mear belûke wolle by it libben hâlden fan it Frysk. Om dat dwaan te kinnen is in taalbewustwurdingstrajekt, wat dizze kampanje eins is, fan grut belang. Want wat hâlde jo krekt yn libben en wêrom en wat betsjut dat foar de Friezen as ‘mienskip’, mar ek as yndividu? Deputearre Steaten stelle yn it beliedsplan ‘Fan Rjocht nei Praktyk. Frysk yn Fryslân: taal tusken de minsken. Beliedsplan Fryske taal 2008-2010’ dat hja elkenien yn Fryslân by steat stelle wolle om de Fryske taal te brûken, dat se drompels ferleegje wolle en it gebrûk fan it Frysk sa maklik mooglik meitsje wolle en dat se ynwenners, ynstellingen, oerheden en bedriuwen bewust meitsje wolle fan de wearde fan meartaligens. Boppedat wolle DS it imago fan it Frysk as eigentiidske taal fuortsterkje en it Frysk mear sichtber meitsje. Al dy aspekten komme werom yn dizze kampanje.

Yn it taalbeliedsplan wurdt apart omtinken jûn oan it bedriuwslibben. As algemiene doelen wurde steld:

· De sichtberens fan de Fryske taal yn it iepenbiere libben en yn doarpsmienskippen binnen de provinsjale grinzen belibbet fanôf 2008 in sterke groei.

· De Provinsje stribbet dernei dat yn 2015 kwa sichtberens en gebrûk de Fryske taal yn it bedriuwslibben en it toerisme op in ferlykber nivo komt as dat fan it Baskysk yn Baskelân, it Welsh yn Wales en it Sweedsk yn Finlân.
De Praat mar Frysk-kampanje soe in tige goed ynstrumint wêze om dizze doelen te ferwêzentlikjen.

3. Gearwurkingspartners
Neist de Afûk dy’t it inisjatyf nommen hat ta dizze kampanje binne de Fryske gemeenten in wichtige partij binnen de kampanje. 

In oare gearwurkingspartner is Stichting Doarpswurk. Dy stichting rjochtet him op it yn stân hâlden en stimulearjen fan de sosjale gearhing en de leefberens fan it Fryske plattelân. Dêrby spilet it Frysk in grutte rol. St. Doarpswurk ynformearret en stipet doarpsbelangen en doarpshuzen en behertiget harren belangen en kin dat troch de wei fan dizze kampanje ek dwaan as it giet om it brûken en sichtber meitsjen fan it Frysk.
4. Middels
Algemien:

De Praat-mar-Frysk kampanje bestiet út ferskillende ûnderdielen, rjochte op ferskillende doelgroepen. De kampanje is ûntwikkele yn gearwurking mei Buro Klei. De kampanje is in útnoeging om it Frysk te brûken, it is in ferliedingskampanje mei ynformative en ludike eleminten. It publyk wurdt op in sympatike wize oproppen it Frysk yn al har foarmen (prate, skriuwe, sjen, fiele, belibje) te brûken, fêst te lizzen en buorkundich te meitsjen.

Ynset ambassadeurs
Yn oerlis mei de oanbelangjende gemeente.
Praat-mar-Frysk byldmerk

It Praat-mar-Frysk byldmerk is it sintrale byldmerk fan de kampanje. It laitsjende pompebledsje mei knypeach komt oeral wer werom. It is ek it sinjaal dat by bedriuwen, organisaasjes en partikulieren oanjout dat der Frysk praat wurde kin. It boadskip ‘Praat mar Frysk’ seit alles wat it sizze moat. It komt sympatyk oer, is útnoegjend en net drammerich en set oan ta aktiviteit (it is net passyf). It byldmerk wurdt yn ’e foarm fan in stikker en in banner oanbean oan bedriuwen, organisaasjes en partikulieren.
Praat-mar-Frysk ynformaasjefolder
By it Praat-mar-Frysk byldmerk heart in ynformaasjefolder foar bedriuwen en organisaasjes. Yn dy folder wurdt ien en oar ferteld oer minderheidstalen yn it algemien, it Frysk yn it bysûnder en wat it brûken fan meardere talen as mearwearde hawwe kin foar it bedriuw/organisaasje en hokfoar doel de stikker hat . Yn de folder steane sitaten fan ferskate ûndernimmers dy’t bewust Frysk brûke binnen har bedriuw en yn har reklame-uteringen. De folder slút oan by de DVD Frysk en marketing dy’t ferline jier novimber troch it Berie foar it Frysk makke en presintearre is.
Doelgroep: bedriuwen en organisaasjes

Fersprieding: alle bedriuwen yn de dielnimmende gemeente soene de folder mei de stikkers tastjoerd krije kinne. 

Om de bedriuwen en organisaasjes ekstra te motivearjen om de stikkers te brûken wurde se oproppen om in foto of filmke fan harren bedriuw te meitsjen mei de tapassing fan de stikkers en/of de buttons (sjoch ûnder) en dy nei ús op te stjoeren. De bedriuwen krije yn ruil dêrfoar in link op de website en meitsje kâns op fergese útstjoertiid op Omrop Fryslân TV en/of –Radio. 

Buttons

Spesjaal foar personiel yn ’e gruttere winkels, mar ek foar frijwilligers, meiwurkers fan stichtingen, ynstellingen en organisaasjes en partikulieren wurde der fan it byldmerk buttons makke. De buttons kinne fia de website www.praatmarfrysk.nl bestelde wurde en se wurde útdield by ferskate gelegenheden.
Posterkampanje
Yn ’e posterkampanje komme de ferskate uteringsfoarmen en emoasjes nei foaren, dus neist prate, bygelyks: skreauwe, sjonge, brabbelje, oanmoedigje, chatte, flústerje, laitsje. 

Der wurdt in rige fan 5 posters makke mei in frisse, eigentiidske útstrieling. Op de posters komt it byldmerk wer werom en it adres fan de website. De gemeente kin sels bepale oft se ek in posterkampanje yn har gemeente hawwe wol. De kosten dêrfoar komme wol folslein foar rekken fan de gemeente. (Fergunningen, print- en pleatsingskosten). 
Doelgroep: alle ynwenners

Praatpeal

De Praat-mar-Frysk-praatpeal is in ludyk ûnderdiel fan de kampanje. De peal wurdt yn oerlis mei de gemeente pleatst by eveneminten en kin op oanfraach besteld wurde foar bygelyks doarpsfeesten, in barren yn it doarpshûs of oarssoartige aktiviteiten. Yn ’e peal sit in kamera en lûdsopname-apparatuer. Minsken kinne à la ‘Achterwerk in de Kast’ en ‘Man bijt hond’ oan ’e hân fan in stelling, in prikeljende fraach of aktiviteit harren bydrage leverje oan de Praat-mar-Frysk-praatpeal. By de Praatpeal heart in kampanjeposter en in flyer mei útlis. By de gruttere eveneminten steane kampanjeminsken dy’t ien en oar útlizze en kampanjemateriaal útdiele. De bydragen wurde pleatst op de website www.praatmarfrysk.nl
Fierder wurde de aardichste bydragen ek oanlevere foar it programma HEA! fan Omrop Fryslân TV.

Doelgroep: alle ynwenners
Opblaasbere lippen
De opblaasbere ‘Praat-mar-Frysk’-mûltsjes wurde útdield by eveneminten en kinne ûnder bepaalde betingsten besteld wurde fia de website. Efter op it mûltsje sit in sûchnap. De mûltsjes kinne dus oeral opplakt wurde. Oan de mûltsjes wurdt in fotowedstriid ferbûn. Elkenien wurdt oantrune om it mûltsje op in sa’n orizjineel mooglike wize en plak op de foto te setten. De foto’s krije in plak op de website. 

By de lippen heart in promofolder en in promoposter.

Website

De website is it medium dêr’t alles oer de praat-mar-frysk-kampanje op te finen is: ynformaasje oer it Frysk, oer de kampanje, de stikkers en de folders, de posterkampanje, de praatpealaksje, de praat-mar-frysk opblaasbere mûltsjes, aginda, de filmkes, foto’s en lûdsfragminten.  Sjoch op www.praatmarfrysk.nl
Doelgroep: elkenien

Hyves

Sûnt desimber 2007 binne der ek twa PraatmarFrysk-hyves, beide mei goed 1000 freonen. It tal groeit alle dagen. Sjoch op: http://praatmarfrysk.hyves.nl/ en http://praatmarfrysk1.hyves.nl/
Tiidpaad
Yn oerlis mei de gemeente.
Parse en publisiteit

Yn oerlis mei de gemeente. 
Evaluaasje en monitoaring
Yn oerlis mei de gemeente.

